Vendim nr. 55 daté 13.03.2023

Kolegji i Gjykatés Kushtetuese té Republikés sé Shqipérisé, i pérbéré nga:

Marsida Xhaferllari, Kryesuese
Marjana Semini, Anétare

Sandér Beci, Anétar

né datén 13.03.2023 mori né shqyrtim paraprak kérkesén nr. 33 (B) 2022 té Regjistrit

Themeltar, gé i pérket:

KERKUES: BARDHYL IBRA

OBJEKTI: Konstatimi i cenimit té sé drejtés kushtetuese pér njé
proces té rregullt ligjor si rezultat i mosgjykimit brenda
njé afati té arsyeshém té kérkesés nr. 7/2021 té regjistrit
themeltar, daté 29.12.2021, né sekretariné e Gjykatés sé

Larteé.

BAZA LIGJORE: Nenet 42, 43, 131, pika 1, shkronja “f, 134, pika 1, shkronja
“” dhe 142, pika 1, t&€ Kushtetutés s€ Republikés sé
Shqipérisé; nenet 6 dhe 41 té Konventés Evropiane pér té
Drejtat e Njeriut; nenet 27 dhe 28 té ligjit nr. 8577, daté
10.02.2000 “Pér organizimin dhe funksionimin e Gjykatés
Kushtetuese té Republikés sé Shqipérisé”, t€ ndryshuar (ligji
nr. 8577/2000).

Kolegji i Gjykatés Kushtetuese (Kolegji), pasi dégjoi relatorin e ¢éshtjes Sandér Beci,

shqyrtoi kérkesén, dokumentet shogéruese dhe diskutoi ¢éshtjen né térési,

VEREN:
|
Rrethanat e ¢éshtjes



1. Kérkuesi Bardhyl lIbra, né datén 13.01.2016, ka paragitur padi né Gjykatén
Administrative t€ Shkall€s s¢ Paré Tiran€ me objekt: “Detyrimin e Ministrisé sé Drejtésisé té
ushtrojé kontroll sipas ligjit né organin e prokurorisé dhe raportimin te Presidenti i Shgipérisé. .

2. Gjykata Administrative e Shkallés sé Paré Tirané, me vendimin nr. 650 (80-2016-637),
daté 17.02.2016, ka vendosur kthimin e padisé sé bashku me aktet bashkélidhur, me arsyetimin se
kérkuesi, pavarésisht se kishte marré dijeni rregullisht, nuk kishte plotésuar té metat e padisé lidhur
me paragitjen e provave dhe pagesén e taksés gjyqésore té kérkesépadisé.

3. Kundér kétij vendimi, né datén 12.04.2016, ka béré ankim kérkuesi, i cili éshté
regjistruar né Gjykatén Administrative té Apelit me nr. 31025-035811-86-2017 akti, daté
30.06.2017.

4. Né mungesé té njé vendimmarrjeje pér ¢éshtjen nga Gjykata Administrative e Apelit,
brenda afateve t€ parashikuara nga neni 48, pika 2, i ligjit nr. 49/2012 “Pér organizimin dhe
funksionimin e gjykatave administrative dhe gjykimin e mosmarréveshjeve administrative” (ligji
49/2012) dhe neni 399/2 i Kodit té Procedurés Civile (KPC), kérkuesi i &shté drejtuar Gjykatés sé
Larté né datén 11.12.2019 me kérkesé me objekt: “Konstatimin e cenimit té sé drejtés kushtetuese
pér njé proces té rregullt ligjor si rezultat i mosgjykimit brenda njé afati té arsyeshém té
parashikuar nga germa “a” e nenit 399/2 té KPC, neni 48/2 i ligjit nr. 49/2012, daté 03.05.2012
“Pér gjykatat administrative dhe gjykimin e mosmarréveshjeve administrative” té ¢éshtjes
administrative té regjistruar né Gjykatén Administrative té Apelit me nr. 31025-035811-86-2017,
daté 30.06.2017 dhe detyrimin e késaj gjykate pér pérshpejtimin e gjykimit té ¢éshtjes. Marrja e
informacionit té€ nevojshém pér kété céshtje nga ana juaj késaj gjykate né bazé té nenit 399/4,
paragrafi i paré, té KPC.” (kérkesa e paré). Kjo kérkesé éshté regjistruar né Gjykatén e Larté me
nr. 15/21/13 té regjistrit themeltar.

5. Ndérsa ¢éshtja ishte né pritje té shqyrtohej né Gjykatén e Larté, kérkuesi i éshté drejtuar
Gjykatés Kushtetuese (Gjykata) me kérkesé me objekt: “Konstatimin e cenimit t& sé drejtés
kushtetuese pér njé proces té rregullt ligjor si rezultat i mosgjykimit té ¢céshtjes brenda njé afati té
arsyeshém nga Gjykata Administrative e Apelit dhe Gjykata e Larté.”. Me vendimin nr. 26, daté
12.02.2021 té Kolegjit té Gjykatés éshté vendosur moskalimi i ¢éshtjes né seancé plenare, me
arsyetimin se kérkuesi nuk i kishte shteruar mjetet juridike efektive pér mbrojtjen e sé drejtés sé
tij, pasi procesi né Gjykatén e Larté ishte ende né shqyrtim.

6. N& lidhje me kérkesén e paré drejtuar Gjykatés sé Larté, me vendimin nr. 15/21/13,
daté 22.12.2021, Kolegji Administrativ i késaj gjykate, bazuar né nenin 1, pika 2, té ligjit nr.

49/2012 dhe nenin 399, pika 8, t&é KPC-sé, ka vendosur rrézimin e kérkesés, me arsyetimin se

vonesa né gjykimin e ¢éshtjes sé tij ka ardhur pér rrethana té pamundésisé objektive pér procedim.
Ky vendim pranohet nga kérkuesi se i &shté komunikuar né datén 02.02.2022 népérmjet shérbimit
postar.

7. ME herét, né datén 29.12.2021, kérkuesi i éshté drejtuar Gjykatés sé Larté me kérkesé
pér konstatimin e shkeljes sé afatit té arsyeshém pér shkak té mosshqyrtimit té ¢éshtjes nga ajo
gjykaté brenda afatit 45-ditor (kérkesa e dyté). Kjo kérkesé éshté regjistruar me nr. 7/2021 té
regjistrit themeltar.

8. NEé datén 13.05.2022 kérkuesi i éshté drejtuar sérish Gjykatés me objekt konstatimin e
cenimit té sé drejtés pér njé proces té rregullt ligjor, si pasojé e mosgjykimit brenda njé afati té
arsyeshém ligjor té céshtjes administrative nr. 31025-035811-86-2017 akti, daté regjistrimi
30.06.2017 né Gjykatén Administrative té Apelit dhe té ¢éshtjes nr. 15/21/13 té regjistrit themeltar,
daté 11.12.2019 né Gjykatén e Larté.

9. Kaolegji i Gjykatés, me vendimin nr. 78, daté 06.07.2022, ka vendosur: “Kthimin e
kérkesés pér plotésim brenda 30 ditéve nga marrja dijeni e kétij vendimi.”, duke arsyetuar se
kérkuesi duhet té saktésonte té drejtén ose interesin kushtetues ose té ligjshém qé géndronte né
thelb té procesit gjygésor, pér té cilin ai pretendonte se ishte né tejkalim té afatit té arsyeshém.

10. Ndérkohé, pér kérkesén e dyté té kérkuesit té paragitur né Gjykatén e Larté, me
vendimin nr. 7, daté 19.07.2022, njé kolegj tjetér i Gjykatés sé Larté (Kolegji Penal), bazuar né
pikén 3 té nenit 399/7 t& KPC-s&, ka vendosur pushimin e gjykimit, me arsyetimin se kérkesa e
paré éshté marré né shqyrtim dhe éshté gjykuar né themel me vendimin e datés 22.12.2021, pér
rrjedhojé céshtja pér konstatimin e shkeljes sé afatit té arsyeshém nga Gjykata e Larté dhe
pérshpejtimin e procedurave pér shgyrtimin e kérkesés sé paré ka mbetur pa objekt. Po késhtu,
Kolegji Penal ka vlerésuar se dispozitat e KPC-sé nuk garantojné té drejtén e palés né njé proces
gjyqésor pér té kérkuar konstatimin e shkeljes sé afatit t€ arsyeshém pér organin gé shqyrton
kérkesén pér shkeljen e afatit té arsyeshém pér céshtjen e themelit. Pér rrjedhojé, kérkimi pér
konstatimin e shkeljes sé afatit té arsyeshém nga Kolegji Administrativ pér shqyrtimin e kérkesés
pér konstatimin e shkeljes sé afatit té arsyeshém té gjykimit nga Gjykata Administrative e Apelit,
éshté i papranueshém, pasi nuk ka Iéndé dhe objekt gjykimi. Vendimi i Gjykatés sé Larté né kété
rast pranohet nga kérkuesi se i éshté komunikuar né datén 03.08.2022 népérmjet shérbimit postar.

11. Né datén 16.08.2022 kérkuesi, né mbéshtetje té vendimit nr. 78, daté 06.07.2022 té
Kolegjit té Gjykatés, ka paraqitur aktin “Pér plotésim t€ metash”, me té cilin ka kérkuar shqyrtimin
e ¢éshtjes dhe pranimin e kérkesés pér konstatimin e shkeljes sé afatit té arsyeshém nga Gjykata e
Larté né céshtjen nr. 15/21/13, daté 11.12.2019 dhe nga Gjykata Administrative e Apelit né

gjykimin e ¢éshtjes administrative nr. 31025-035811-86-2017 akti, daté regjistrimi 30.06.2017, si
dhe pérshpejtimin e procedurave né gjykimin e saj. Né lidhje me kété, me vendimin nr. 130, daté
12.10.2022, Kolegji i Gjykatés ka vendosur moskalimin e ¢éshtjes pér shqyrtim né seancé plenare,
duke vlerésuar se kérkuesi nuk legjitimohet ratione personae, pasi nuk ka arritur té provojé
cenimin e drejtpérdrejté dhe real té té drejtave té tij, né drejtim té démit/pasojave té drejtpérdrejta
dhe reale té ardhura nga aktet e kundérshtuara né Gjykatén.

12. Me kérkesén e datés 22.12.2022, kérkuesi i éshté drejtuar sérish Gjykatés me ankim
kushtetues individual pér konstatimin e cenimit té sé drejtés kushtetuese pér njé proces té rregullt
ligjor nga Gjykata e Larté, si rezultat i mosgjykimit brenda njé afati té arsyeshém, té parashikuar
nga nenet 399/6, shkronja “c” dhe 399/7, pika 2, t& KPC-sé, té kérkesés nr. 7/2021 té regjistrit
themeltar.

1
Pretendimet e kérkuesit

13. Kérkuesi pretendon se vendimi nr. 15/21/13, daté 22.12.2021 i Gjykatés sé Larté i éshté
komunikuar né datén 02.02.2022, pra jashté afatit ligjor. Né pritje té shqyrtimit té kérkesés sé paré,
ai ka paraqitur njé kérkesé tjetér né Gjykatén e Larté, até nr. 7/2021 té regjistrit themeltar, daté
29.12.2021, shgyrtimi i sé cilés éshté béré tej afateve ligjore té parashikuara nga nenet 399/6 dhe
399 té KPC-sé. Kérkesa e dyté éshté shgyrtuar né datén 19.07.2022 dhe i éshté komunikuar
kérkuesit né datén 03.08.2022. Duke llogaritur kohézgjatjen nga data e regjistrimit deri kur éshté
béré gjykimi, shqyrtimi i saj ka zgjatur 6 muaj e 22 dité, ndérsa referuar datés sé komunikimit té
vendimit, ka zgjatur 7 muaj e 6 dité, ndérkohé qé afati i shqyrtimit sipas ligjit éshté 45 dité. Pér
rrjedhojé, kérkuesi ka pretenduar se éshté cenuar parimi i sigurisé juridike, si dhe e drejta pér
proces té rregullt, si rezultat i mosgjykimit brenda njé afati té arsyeshém té kérkesés nr. 7/2021 té
regjistrit themeltar, daté 29.12.2021, nga Gjykata e Larté.

i
Vlerésimi i Kolegjit
A. Pér legjitimimin e kérkuesit
14. Céshtja e legjitimimit (locus standi) éshté vlerésuar nga Gjykata si njé ndér aspektet
kryesore qé lidhet me inicimin e nj€ procesi kushtetues. Sipas neneve 131, pika 1, shkronja “f” dhe

134, pikat 1, shkronja “i” dhe 2, t¢ Kushtetutés, si dhe nenit 71 té ligjit nr. 8577/2000, ¢do individ,

person fizik ose juridik, subjekt i sé drejtés private dhe publike, mund té véré né lévizje Gjykatén
pér gjykimin pérfundimtar té ankesave kundér ¢cdo akti té pushtetit publik ose vendimi gjygésor
gé cenon té drejtat dhe lirité themelore té garantuara né Kushtetuté.

15. Neni 134, pika 2, i Kushtetutés pércakton, ndér té tjera, se subjektet e pércaktuara né
shkronjén “i” té pikés 1 té saj mund té béjné kérkesé vetém pér ¢éshtje gé lidhen me interesat tyre.
Né kété kuptim, individét duhet té provojné pérpara Gjykatés se shkeljet e pretenduara jané pasojé
e drejtpérdrejté e vendimit té kundérshtuar dhe se jané viktima té shkeljes té sé drejtés kushtetuese.

16. Kolegji véren se kérkuesi i éshté drejtuar Gjykatés sé Larte me dy kérkesa pér
konstatimin e cenimit té sé drejtés pér proces té rregullt, si rezultat i mosgjykimit té ¢éshtjes brenda
njé afati t& arsyeshém dhe pérshpejtimin e procedurave. Kérkesa e paré kishte té bénte me
kohézgjatjen e procesit né Gjykatén Administrative té& Apelit pér shqyrtimin e ankimit té tij, kurse
kérkesa e dyté me kohézgjatjen e shqyrtimit nga Gjykata e Larté té asaj kérkese.

17. Né lidhje me kérkesén e paré, Kolegji Administrativ i Gjykatés sé Larté, me vendimin
nr. 15/21/13, daté 22.12.2021, ka vendosur rrézimin e saj, me arsyetimin se mosveprimi i gjykatés
sé apelit ka ndodhur pér shkage té natyrés objektive. Kérkuesi éshté njoftuar rregullisht pér kété
vendim né datén 02.02.2022. Mé pas, ai ka paraqitur ankim kushtetues individual, pér té cilin, pas
kthimit té tij pér plotésim, me vendimin nr. 130, daté 12.10.2022, Kolegji i Gjykatés ka vendosur
moskalimin e ¢éshtjes pér shqyrtim né seancé plenare, pér shkak se kérkuesi nuk legjitimohej
ratione personae, pasi nuk ka arritur té provojé cenimin e drejtpérdrejté dhe real té té drejtave té
tij, né drejtim té démit/pasojave té drejtpérdrejta dhe reale té ardhura nga aktet e kundérshtuara né
Gjykatén (shih paragrafét 8 dhe 9 té vendimit té Kolegjit).

18. Né lidhje me kérkesén e dyté, Kolegji Penal i Gjykatés sé Larté, me vendimin nr. 7,
daté 19.07.2022, ka vendosur pushimin e gjykimit, mbéshtetur né pikén 3 té nenit 399/7 té KPC-
Sé, pasi kérkesa pér té cilén ajo gjykaté ishte véné né lévizje, qé lidhej me procesin né gjykatén e
apelit, tashmé ishte shqyrtuar dhe gjykuar me vendimin e datés 22.12.2021.

19. Pas njohjes me kété vendim, kérkuesi i éshté drejtuar pérséri Gjykatés me kérkesén né
shqyrtim, duke ngritur pretendime jo mé pér kohézgjatjen térésore té procesit gjyqésor té iniciuar
prej tij, qé ndodhej né pritje té gjykimit té ankimit né gjykatén e apelit, por duke pretenduar se
shqyrtimi 1 kérkesés sé dyté né Gjykatén e Larté éshté béré tej afatit 45-ditor té parashikuar nga
neni 399/7, pika 2, i KPC-sé.

20. Ligji procedural civil ka parashikuar mjetet pér t'i garantuar individit mbrojtjen
efektive né lidhje me pretendimet pér cenimin e sé drejtés pér gjykim brenda njé afati té arsyeshém

ose edhe pér ekzekutimin e vendimit té formés sé preré brenda njé afati té arsyeshém (shih

vendimin nr. 16, daté 16.03.2021 té Gjykatés Kushtetuese). Qéllimi i mjeteve té pércaktuara nga
nenet 399/1 e vijues té KPC-sé éshté parandalimi i kohézgjatjes sé paarsyeshme té ¢éshtjes dhe
shpérblimi i drejté pér shkak té késaj kohézgjatjeje. Dispozitat e KPC-sé kané pércaktuar se ¢faré
do té konsiderohen afate té arsyeshme (neni 399/2), cfaré do té konsiderohet shpérblim i drejté
(neni 399/3), cila éshté gjykata kompetente pér shqyrtimin e kérkesés pér konstatimin e shkeljes
dhe pérshpejtimin e procedurave (nenet 399/4 dhe 399/6), rregullat pér gjykimin e kérkesés (neni
399/7), etj. Sipas nenit 399/3 té KPC-s&, shpérblim i drejté konsiderohet njohja e shkeljes, masat
e marra pér pérshpejtimin e procedurave dhe/ose shpérblimi i démit, i pércaktuar né vleré monetare
né nenin 399/10 té kétij kodi.

21. Kéto mjete juridike synojné té mbrojné té drejtén e individit pér proces té rregullt, té
garantuar nga neni 42 i Kushtetutés, né aspektin e kohézgjatjes sé arsyeshme té procedurave té
hetimit, té gjykimit té céshtjeve (civile, penale ose administrative) dhe té ekzekutimit té vendimeve
té formés sé preré, si dhe shpérblimin e drejté pér kété shkak. Né kété kuptim, kéto mjete jané
instrumente né dispozicion té individit dhe, si té tilla, nuk pérbéjné proces autonom nga ai i
gjykimit té themelit té ¢éshtjes, i cili té gézojé, pér kété shkak, edhe mbrojtje autonome té
garancive té nenit 42 té Kushtetutés. Nése do té pranohej e kundérta, atéheré do té humbiste
kuptimi i natyrés pérfundimtare té gjykimit kushtetues té ankesave individuale. Paré né kété
kéndvéshtrim, ankimi kushtetues synon té mbrojé té drejtén pér proces té rregullt pikérisht gjaté
procedurave si mé sipér, ndérkohé qé procedurat e shqyrtimit té kérkesave pér konstatimin e
cenimit dhe pérshpejtimit té procedurave, sipas neneve 399/1 e vijues t¢ KPC-sé& mund té
vlerésohen nga Gjykata vetém né drejtim té efektivitetit t€ kétyre mjeteve procedurale. Pér
rrjedhojé, Kolegji vleréson se kérkuesi nuk legjitimohet t'i drejtohet Gjykatés me kérkesén né
shqyrtim.

22. Kolegji véren, gjithashtu, se Kkérkuesi i éshté drejtuar Gjykatés né ményré té
vazhdueshme dhe té pérséritur me ankime pér té njéjtin proces gjyqgésor, duke paraqitur si shkage
kérkesa té sé njéjtés natyré, gé né shumicén e rasteve bazoheshin né vendime jopérfundimtare.
Edhe pse me vendime té kolegjeve té késaj Gjykate i éshté kérkuar té paragesé ankim kushtetues
kur ¢éshtja e tij té jeté pérfundimtare ose gé té justifikojé interesin pér vénien né lévizje té gjykimit
kushtetues, duke u konstatuar mé pas edhe mungesa e interesit té tij, kérkuesi ka vijuar té paragesé
kérkesa té sé njéjtés natyré dhe pér té njéjtat shkage, duke shkuar né kufijté e abuzimit jo vetém
me mijetet ligjore, por edhe me ankimin kushtetues individual.

23. Pér rrjedhojé, Kolegji vleréson té sjellé né vémendje té kérkuesit pérmbajtjen e nenit

31/c té ligjit nr. 8577/2000, sipas té cilit kur Gjykata konstaton se kérkuesi paraget kérkesé abuzive

Vendim i Kolegjit
Kérkues: Bardhyl lbra Fage 6



ose té pérséritur, pér té njéjtin shkak dhe objekt, megjithése ajo éshté shqyrtuar njé heré nga
Gjykata, urdhéron gjobitjen e tij dhe né njé rast té tillé vendimi pérbén titull ekzekutiv. Kjo
dispozité ka pér géllim té shmangé abuzimin me aksesin kushtetues, si dhe shpérdorimin e té
drejtave kushtetuese té individéve. Megjithaté, né rastin konkret, né kushtet kur kérkuesi nuk éshté
paralajméruar mé paré me vendim té kolegjeve pér mundésiné e gjobitjes sé tij pér shkak té
pérséritjes sé kérkesave, Kolegji ¢mon se nuk éshté e arsyeshme té zbatohet neni 31/c i ligjit nr.
8577/2000.

24. Né pérfundim, Kolegji vleréson se kérkesa nuk pérmbush kriteret paraprake, pér

rrjedhojé nuk mund té kalojé pér shqyrtim né seancé plenare.

PER KETO ARSYE,
Kolegji i Gjykatés Kushtetuese té Republikés sé Shqipérisé, né bazé té neneve 31 dhe 31/a,
pika 2, shkronjat “b” dhe “dh”, t€ ligjit nr. 8577, dat€ 10.02.2000 “Pér organizimin dhe

funksionimin e Gjykatés Kushtetuese t€ Republikés s€ Shqipérisé”, t€ ndryshuar,

VENDOSI:

Moskalimin e ¢éshtjes pér shqyrtim né seancé plenare.

